REPUBLIKA E SHQIPERISE

KUVENDI

Q,EU'T ) 20"8

¥

LIGJ
Nr. 37/2018
PER PERCAKTIMIN E PROCEDURES SE VECANTE PER VLERESIMIN,
NEGOCIMIN DHE LIDHJEN E KONTRATES ME OBJEKT “PROJEKTIMI
DHE REALIZIMI | PROJEKTIT URBAN DHE GODINES SE RE TE TEATRIT
KOMBETAR”

Né mbéshtetje té& neneve 78 dhe 83, pikat 1 e 2, té Kushtetutés, me propozimin e Késhillit
té Ministrave,

KUVENDI
| REPUBLIKES SE SHQIPERISE
VENDOSI:
Neni 1
Objekti
Ky ligj ka pér objekt pércaktimin e procedurés sé vecanté pér vlerésimin, negocimin dhe
lidhjen e kontratés me objekt realizimin e projektit té zhvillimit té€ zonés sé Teatrit Kombétar,
duke pérfshiré projektimin, ndértimin dhe dorézimin e godinés sé re té Teatrit Kombétar.
Neni 2
Qéllimi

Qéllimi i kétij ligji éshté realizimi i projektit pér zhvillimin e njé zone urbane né gytetin e
Tiranés dhe ndértimin e godinés sé re té Teatrit Kombétar me palé private.

Neni 3
Pérkufizime

Né kété ligj termat e méposhtém kané kéto kuptime:

1. “Autorizim i komisionit té vlerésimit dhe negocimit” éshté tagri qé gézon komisioni i
vlerésimit dhe negocimit pér té pérfagésuar pronarin shtet me té drejta té plota, pér té
vlerésuar dhe tjetérsuar pronat né pronési té pushtetit gendror apo té vetégeverisjes vendore
pér zhvillimin e kétij projekti, sipas pikés 2, té nenit 6, té kétij ligji.



2. “Autorizim i kryetarit té bashkisé” éshté tagri qé gézon kryetari i bashkisé apo personi i
autorizuar prej tij pér té pérfagésuar pronarin shtet me té drejta té plota pér té nénshkruar
kontratén me palén private, pér zhvillimin e projektit, sipas parashikimeve té kétij ligji.

3. “Kontrata” éshté kontrata e shkémbimit, gé lidhet ndérmjet palés private dhe Bashkisé
sé Tiranés, e cila ka pér objekt kalimin e ndérsjellé té pronésisé sé sendeve ose té té drejtave
té tjera nga pronari shtet te pala private dhe anasjelltas, sipas parashikimeve té Kodit Civil.

4. “Palé private” &shté cdo subjekt privat gé paraget njé propozim pér zhvillimin e
projektit t& zhvillimit té zonés sé Teatrit Kombétar, duke pérfshiré projektimin, ndértimin dhe
dorézimin e godinés sé re té Teatrit Kombétar.

5. “Palé private e pérzgjedhur” éshté pala private, propozimi i sé cilés ka rezultuar né
pérputhje me kérkesat e kétij ligji dhe mé i favorshmi né raport té interesit publik dhe éshté
klasifikuar e para nga komisioni.

6. “Projekti” éshté ndértimi i godinés sé re té Tetarit Kombétar dhe zhvillimi i zonés
ndérmjet rrugéve “Abdi Toptani” dhe “Murat Toptani”, sipas propozimit té paragitur nga pala
private.

7. “Godina e teatrit” pérfshin ndértimin e objektit, mobilimin e brendshém, instalimet
teknologjike té skenave, instalimet audio/video, si edhe té ¢do elementi tjetér t& nevojshém
pér njé teatér bashkékohor dhe modern dhe ndértimi i objektit, aksesi dhe shérbimet pér
publikun, duke garantuar sipérfagen aktuale funksionale pérreth ndértimit té ri.

8. “Prona shtetérore” éshté prona e paluajtshme shtet e pushtetit gendror dhe vendor, gé
vendoset né dispozicion pér zhvillimin e kétij projekti.

9. “Komision i vlerésimit dhe negocimit”, né vijim “komisioni”, éshté grupi
ndérinstitucional, i Krijuar sipas nenit 5 té kétij ligji.

10. “Tjetérsim” éshté vendosja né dispozicion e pronés shtetérore né shkémbim té
zhvillimit té projektit.

11. “Thirrje e hapur” éshté ftesa e hartuar nga komisioni pér palét private gé jané té
interesuara pér té paraqgitur njé propozim pér realizimin e projektit t& zhvillimit té zonés sé
Teatrit Kombétar, duke pérfshiré projektimin, ndértimin dhe dorézimin e godinés sé re té
Teatrit Kombétar, sipas kushteve dhe kritereve té pércaktuara né kété ligj.

12. “Miratim i kontratés” éshté miratimi me ligj, nga Kuvendi, i kontratés sé paragitur nga
Késhilli i Ministrave dhe té nénshkruar nga kryetari i bashkisé apo personi i autorizuar prej
tij.

Neni 4
Pronat né pronési shtet dhe statusi i tyre

1. Né dispozicion té zhvillimit té projektit vihen pasurité e paluajtshme né pronési shtet,
sipas parashikimeve té kétij ligji, Kodit Civil dhe legjislacionit pér pronat e paluajtshme.

2. Sipérfagja gé pérbén pronén e Teatrit Kombétar do té jeté po ajo edhe pas pérfundimit
té ndértimit té Teatrit té ri Kombétar.

Neni 5
Pérbérja e komisionit
1. Komisioni krijohet me vendim té Késhillit té Ministrave, kryesohet nga pérfagésuesi i
caktuar nga Bashkia e Tiranés dhe né pérbérje té tij ka pérfagésues té institucioneve si mé

poshté:
a) Ministria e Drejtésisg;



b) Ministria e Financave dhe Ekonomisg;

c) Ministria e Infrastrukturés dhe Energjisé;

¢) Ministria e Kulturés;

d) Avokatura e Shtetit;

dh) Trupa teatrore.

2. Komisioni mund té thérrasé edhe pérfagésues nga institucione té tjera, si dhe eksperté
té fushés, qé gjykohen té nevojshém.

3. Trupa teatrore pérfagésohet né komision me jo mé shumé se dy pérfagésues té
pérzgjedhur nga veté ata.

4. Nuk mund té marrin pjesé né komision personat gé kané konflikt interesi me palén
private, sipas kuptimit té ligjit pér konfliktin e interesit dhe, pér kété arsye, anétarét e
komisionit nénshkruajné deklaratén pér konfliktin e interesave.

Neni 6
Kompetencat e komisionit

1. Komisioni shgyrton propozimet e paragitura nga ¢do palé e interesuar pér realizimin e
projektit té zhvillimit té zonés sé Teatrit Kombétar, duke pérfshiré projektimin, ndértimin dhe
dorézimin e godinés sé re té Teatrit Kombétar, sipas kushteve dhe kritereve té pércaktuara né
kété ligj dhe aktet nénligjore né zbatim té tij.

2. Sipas nenit 4, té kétij ligji, institucionet pérkatése duhet té€ vendosin menjéheré né
dispozicion té komisionit vlerésimin financiar té pasurive shtetérore, pér té cilat ai do té
negociojé me palén private, né lidhje me pérfitimin e godinés sé re té Teatrit Kombétar.
Anétarét e komisionit i ushtrojné kompetencat e tyre sipas fushés sé pérgjegjésisé té
institucioneve gé pérfagésojné.

3. Me marrjen e propozimeve, komisioni verifikon paraprakisht statusin e té gjitha
pronave mbi té cilat do té zhvillohet projekti, sipas pércaktimeve té pikés 4, té nenit 3, té kétij
ligji. Komisioni verifikon dhe marréveshjet e arritura dhe té nénshkruara me pronarét privaté
gé posedojné pasurité né zonén e zhvillimit té projektit.

4. Komisioni vleréson propozimet e paragitura nga palét private dhe harton relacionin
pérmbyllés té negociatave, duke parashtruar ¢cdo oferté té paragitur nga palét private dhe
arsyetimin e pérzgjedhjes sé palés private me propozimin mé té miré.

5. Komisioni studion dhe vleréson propozimin pér zhvillimin e projektit, i cili duhet té
pérmbajé, minimalisht, dokumentacionin, si mé poshté vijon:

a) analizén teknike, e cila duhet té pérmbajé sfondin e projektit, konceptin e projektit,
vendndodhjen, sipérfagen e pérgjithshme publike e private té zbatimit té projektit, studimet
topografike dhe gjeologjike, pérshkrimin konstruktiv, funksional e teknik té projektit,
standardet teknike, periudhén e vlerésuar té ndértimit té teatrit;

b) analizén ekonomike dhe financiare, e cila duhet té pérmbajé kostot e projektit;

c) cdo dokumentacion tjetér, gé do t’i shérbejé pér kryerjen e negociatave;

¢) sigurimin e ofertés me 2 % té vlerés sé projektit té propozuar.

6. Bashkia e Tiranés éshté pérgjegjése pér hartimin dhe administrimin e té gjitha
procesverbaleve e dokumenteve té procedurés, si dhe té ¢do dokumenti tjetér, gé lidhet me
procedurén e pércaktimit e té negocimit té kushteve té kontratés, pérfshiré edhe
procesverbalet e mbledhjeve, kur éshté rasti.



Neni 7
Procedura e vlerésimit, negocimit dhe lidhjes sé kontratés

1. Procedura e vlerésimit dhe negocimit pér lidhjen e kontratés kryhet nga komisioni i
pércaktuar sipas kétij ligji.

2. Pérzgjedhja e palés private, gé do té marré pérsipér projektimin dhe realizimin e
projektit urban dhe godinés sé re té Teatrit Kombétar, béhet sipas procedurés konkurruese té
pércaktuar né kéteé ligj.

3. Kiriteret kualifikuese dhe vlerésuese té procedurés konkurruese dhe dokumentacioni i
kérkuar pércaktohen né vendimin e Késhillit t¢ Ministrave, sipas pikés 1, té nenit 5, té kétij
ligji.

4. Bashkia e Tiranés, né datén e hyrjes né fuqi té& vendimit té Késhillit t&é Ministrave pér
ngritjen e komisionit, publikon né Buletinin e Njoftimeve Publike dhe né fagen e saj zyrtare
njoftimin pér depozitimin nga ¢do palé e interesuar té propozimeve pér zhvillimin e zonés
urbane té teatrit.

5. Cdo palé private e interesuar mund té paragesé projektin pér zhvillimin e zonés sé
teatrit dhe té depozitojé dokumentacionin pérkatés prané Bashkisé sé Tiranés, brenda 60
ditéve nga dita e publikimit té njoftimit.

6. Komisioni, bazuar né kriteret kualifikuese dhe vlerésuese dhe né dokumentet
shogéruese té depozituara, brenda 30 ditéve nga dita e pérfundimit té afatit, sipas pikés 5, té
kétij neni, miraton dhe shpall klasifikimin e paléve té interesuara.

Né rast se asnjé nga propozimet e paragitura nga palét private nuk pérmbush Kriteret,
komisioni vendos pérfundimin e kétij procesi, si njé proceduré e pasuksesshme.

7. Né rast se asnjé nga palét e interesuara nuk paraget ankim né lidhje me klasifikimin e
shpallur nga komisioni, sipas pikés 6, té kétij neni, klasifikimi i miratuar nga komisioni
konsiderohet pérfundimtar.

8. Cdo palé private ka té drejté té paragesé ankim, brenda 5 ditéve, te Kryetari i Bashkisé
sé Tiranés, i cili e shqyrton até brenda 5 ditéve nga marrja e ankesés. Kryetari i Bashkisé sé
Tiranés vendos:

a) konfirmimin e klasifikimit té béré nga komisioni; ose

b) dérgimin pér rivlerésim komisionit.

9. Né rastin e kthimit pér rivlerésim, komisioni e kryen até brenda 10 ditéve dhe e pércjell
klasifikimin e kryer te Kryetari i Bashkisé. Nése Kryetari i Bashkisé, pas vlerésimit té dyté
nuk éshté dakord me vlerésimin e komisionit, procedura anulohet, si njé proceduré e
pasuksesshme.

10. Komisioni vazhdon negociatat me palén private gé éshté renditur e para né
klasifikimin e shpallur prej tij, deri né dérgimin e projektkontratés dhe relacionit pérmbyllés
té negociatave te Kryetari i Bashkisé ose personi i autorizuar prej tij.

11. Afati pér negocimin dhe hartimin e projektkontratés finale me palén private té
pérzgjedhur nuk duhet té jeté mé shumé se 45 dité nga data e shpalljes sé klasifikimit
pérfundimtar.

12. Kur pala private e pérzgjedhur nuk vazhdon negociatat me komisionin brenda njé afati
prej 5 ditésh, atéheré komisioni fton pér negociata palén private té klasifikuar e dyta.

13. Komisioni mund té asistohet pér marrjen e ekspertizave té specializuara nga njé
konsulent, i pérzgjedhur sipas njé procedure té vecanté, té pérshpejtuar, nga ana e Bashkisé sé
Tiranés, gé pércaktohet nga Késhilli i Ministrave, me propozimin e Ministrisé sé Financave
dhe Ekonomisé dhe Ministrisé sé Kulturés, né vendimin e ngritjes sé komisionit, sipas pikés
1, té nenit 5, té Kkeétij ligji.



14. Né rastin e njé procedure té suksesshme pér negocimin dhe nénshkrimin e kontratés
me palén private, komisioni vendos si kusht né kontraté edhe detyrimin e palés private té
pérzgjedhur pér té paguar vlerén pérkatése té paguar nga Bashkia e Tiranés, né rastin e
parashikuar né pikén 13, té kétij neni, dhe/ose té kryerjes sé ekspertizave té ndryshme,
népérmjet ekspertéve privaté té fushave pérkatése.

15. Pér nevoja té punés sé komisionit, korrespondencat me institucionet bashkévepruese
realizohen nga kryetari i komisionit, bazuar né vendimmarrjet e komisionit, sipas rregullave
té pércaktuara né vendimin e Késhillit t& Ministrave pér ngritjen e komisionit.

Neni 8
Kontrata dhe pérmbajtja e saj

1. Kontrata ndérmjet pronarit shtet dhe palés private té pérzgjedhur duhet té pérmbajé
propozimin e paraqitur nga ky i fundit, sipas kétij ligji, i cili éshté vlerésuar nga komisioni
dhe do té jeté pjesé e pandashme e kontratés.

2. Kontrata, pérvec kérkesave gé burojné nga Kodi Civil, parashikon ata terma qé
vlerésohen té pérshtatshém nga palét dhe duhet té pérmbajé, domosdoshmérisht, edhe kéto
elemente:

a) pérkufizime, interpretime, natyrén dhe objektin e punéve gé duhet té kryhen, cilésiné e
punimeve pér ndértimin e godinés sé re té Teatrit Kombétar;

b) afatet dhe kohézgjatjen e kontratés né lidhje me fillimin dhe pérfundimin e punimeve
pér godinén e re té Teatrit Kombétar;

c) godina e re e teatrit do té jeté funksionale né ditén e dorézimit, sipas afatit té
pércaktuar, ku do té pérfshihen, ndértimi i objektit, aksesi dhe shérbimet pér publikun,
mobilimi i brendshém, instalimet teknologjike té skenave, instalimet audio/video, si edhe té
cdo elementi tjetér té nevojshém pér njé teatér bashkékohor dhe modern;

C) pronésiné e aseteve, pércaktimin e sipérfageve pérkatése shtet, qé do té vendosen né
dispozicion té palés private, duke marré pala shtet pérsipér garantimin e aksesit né zoné
dhe/ose servitutet e kalimit, sipas projektit (qé garantojné hapésirat funksionale té projektit,
rrugét e kalimit dhe aksesin publik), lehtésité dhe kushtet e tjera pér t’u plotésuar nga shteti,
si dhe zgjidhjen e konflikteve t¢ mundshme, né pérputhje me interesin publik, pérfshiré kétu
dhe shpronésimet né funksion té zhvillimit té projektit, né shkémbim té pérfitimit té godinés
sé re té Teatrit Kombétar dhe sipérfageve ndértimore qé mund té pérfitojé Bashkia e Tiranés;

d) té drejtat dhe detyrimet e institucioneve shtetérore pérgjegjése pér garantimin e sé
drejtés sé pronésis€ mbi pronat shtetérore, té vendosura né dispozicion pér zhvillimin e
projektit deri né pérfundimin e tij, duke garantuar té drejta té plota té pronésisé dhe marrjen
pérsipér pér pérballjen ndaj ¢cdo pretendimi nga té tretét dhe pa ndikuar né ecuriné e projektit,
si dhe duke marré pérsipér lirimin e aseteve nga pérdoruesit dhe té sheshit té ndértimit nga
objektet publike;

dh) té drejtat dhe detyrimet e palés private té pérzgjedhur, né zhvillimin e projektit;

e) paragitjen e njé pasqyre financiare, gé pasqyron garanciné financiare té palés private té
pérzgjedhur dhe/ose ¢do dokument tjetér provues nga pala financuese, nése ka, pér
garantimin e zhvillimit té projektit;

€) sigurimin e kontratés pér ndértimin e Teatrit té ri Kombétar, té depozituar né njé banké
té nivelit té dyté nga ana e palés private ose nga njé kompani sigurimi, gé operon né Shqipéri,
pérpara pérmbylljes sé negociatave dhe pasqyrimin e késaj té dhéne né relacionin pérmbyllés;

f) dispozitat pérfundimtare, lidhur me sanksionet kundrejt paléve, né rast té
mospérmbushjes sé detyrimeve té marra pérsipér né kontraté dhe té pércaktimeve té Kkétij

ligji;



g) standardet artistike, qé duhet té keté teatri;

gj) té drejtat e institucioneve pérgjegjése, pjesé e komisionit, pér té ndjekur, mbikéqyrur
dhe monitoruar procesin e ndértimit té godinés sé re té Teatrit Kombétar dhe cilésiné e
shérbimeve gé duhen pérmbushur nga pala private e pérzgjedhur;

h) parimet tregtare, financiare dhe ligjore;

i) cdo kufizim ose kusht té zbatueshém pér transferimin e té drejtave dhe detyrimeve té
palés private té pérzgjedhur, sipas kontratés;

J) pérkufizimin dhe pasojén e forcés madhore, ndryshimin né ligj dhe ndryshimet e tjera,
duke pérfshiré ¢do té drejté té paléve pér té kérkuar kompensimin ose rishikimin e kontratés;

k) kushtet dhe procedurat pér ndryshimin dhe/ose pérfundimin e kontratés, té drejtat dhe
detyrimet e paléve, me kalimin e afatit apo pérfundimin e kontratés;

1) ligjin e zbatueshém dhe mekanizmat pér zgjidhjen e mosmarréveshjeve, gé mund té
lindin ndérmjet institucionit pérgjegjés dhe palés private té pérzgjedhur;

Il) kushtin gé&, mbi toké, godina e re e Teatrit Kombétar, éshté njé godiné mé vete, pa
asnjé ndértim tjetér, pérveg pjeséve ndihmése té saj, dhe se i gjithé investimi do té pérballohet
nga pala private e pérzgjedhur, sipas parimit me “celésa né doré”;

m) procedurat pér dorézimin nga ana e palés private té pérzgjedhur dhe té marrjes né
dorézim nga institucioni pérgjegjés i godinés sé re té Teatrit Kombétar;

n) kushtin qé pala private e pérzgjedhur té fillojé, fillimisht apo paralelisht, godinén e
Teatrit Kombétar gjaté zhvillimit té projektit né zonén urbane;

nj) procedurat pér dorézimin nga ana e palés private té pérzgjedhur dhe té marrjes né
dorézim nga Bashkia e Tiranés té sipérfageve takuese ndértimore;

0) ¢do dispozité tjetér, bazuar né legjislacionin né fuqi pér lidhjen e kontratave;

p) hyrjen né fuqi té kontratés, pas miratimit nga Kuvendi i Republikés sé Shqipériseé.

Neni 9
Nénshkrimi i kontratés

1. Nénshkrimi i kontratés nga Kryetari i Bashkisé sé Tiranés ose personi i autorizuar prej
tij béhet brenda afatit kohor prej 10 ditésh, nga data e marrjes sé projektkontratés dhe
relacionit pérmbyllés té negociatave.

2. Kryetari i Bashkisé sé Tiranés mund t’i kérkojé komisionit té kontratés rishikimin e
projektkontratés. Komisioni duhet té rinegociojé dhe t’ia paragesé pér nénshkrim kontratén
kryetarit té bashkisé, té shogéruar me relacionin pérmbyllés té negociatave, brenda afatit
kohor prej 30 ditésh, duke filluar nga data e kthimit.

Neni 10
Miratimi i kontratés

1. Pas nénshkrimit té kontratés nga Kryetari i Bashkisé sé Tiranés ose personi i autorizuar
prej tij, kontrata, sé bashku me relacionin pérmbyllés té negociatave, u dérgohet Ministrisé sé
Kulturés dhe Ministrisé sé Financave dhe Ekonomisé pér ndjekjen e procedurave ligjore pér
miratimin e kontratés nga Kuvendi i Republikés sé Shqipérisé.

2. Data e hyrjes né fuqi té kontratés do té jeté data e hyrjes né fuqi té ligjit, pas miratimit
nga Kuvendi i Republikés sé Shqipérisé.



Neni 11
Nxjerrja e akteve nénligjore

Ngarkohet Késhilli i Ministrave pér nxjerrjen e akteve nénligjore né mbéshtetje té nenit 5,
pika 1, té kétij ligji, jo mé voné se 30 dité nga hyrja né fuqi e tij.

Neni 12
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

KRYETARI
Gramoz RUCI

Miratuar né datén 20.9.2018

